«АЯУЛЫ ҰСТАЗЫМ» 
Қазан айының бірінші жексенбісі еліміздегі ұлы мамандық иелерінің кәсіби мерекесі. Әріп үйретіп, барша адамзатқа білім нәрін сіңірген, әлемге сауаттылық нұрын шашып келе жатқан ұстаздар мерекесі. Бұл күні біздің әрқайсысымыз өз ұстаздарымызды, өмірдегі тәлімгерлерімізді құттықтап оларға лайықты көңіл бөлуге мүмкіндігіміз бар. Тіпті солардың берген білімінің арқасында бүгінгі күні әрқайсымыз нан тауып жеп жүрміз.
 
Тасарық ауылының №238 орта мектебінде "АЯУЛЫ ҰСТАЗЫМ" атты ұстаздар күніне орай іс-шара өткізілді. Шара барысында мектеп директоры Айдос Жәметұлы сөз сөйлеп, аяулы ұстаздарды төл мерекесімен құттықтады.Сонымен қатар зейнеткерлікке шыққан Есентаева Райкүл Әзенқызы мен Есбергенова Зәурегүл Сәрсенбайқызын құттықтап, зор денсаулық, мол бақыт, отбасына амандық тіледі. Мерекелік іс-шараға ауыл әкімі Марат Әнәпияұлы, ардагер ұстаздар Құттыбай ағай, Әнтай ағай және мектеп ұжымы қатысты. Шара барысында күміс көмей әншілер ән айтып, мың бұралған бишілер би билеп, көркем сөз оқылды.
 
Тоқсан ауыз сөздің тобықтай түйіні ғылым иесі ғалым да, ел қорғаған батыр да, тілінен бал тамған ақын да, тегеуріні темір балқытқан жұмысшы да, егін салған диқан да, мал бағып терін төккен шопан да, көк күмбезінен әрі өткен ғарышкер де бәрі-бәрі ұстаздан білім, тәлім алған, сондықтан ұлағатты ұстаздар сіздерге бүкіл адам баласы құрметпен бас иеді.
№238 орта мектептің тәлімгері

